
«Հայաստանի Հանրապետության կառավարության 2006 թվականի նոյեմբերի 2-ի N1911-Ն որոշման մեջ փոփոխություն կատարելու մասին» Կառավարության որոշման նախագծի վերաբերյալ ստացված դիտողությունների և առաջարկությունների

	ՀՀ ֆինանսների նախարարություն

	14․10․2024թ․

	
	№ 01/34-2/21757-2024


	Նախագծի վերաբերյալ հայտնում ենք հետևյալը.
Նախագծով նախատեսվում է կրճատել ՀՀ Արմավիրի մարզի Մեծամոր քաղաքում գործող «Մեծամորի բժշկական կենտրոն» ՓԲԸ-ի (այսուհետ՝ Ընկերություն) վիրաբուժական մահճակալների թիվը:
Նախագծի հիմնավորման համաձայն առաջարկվող փոփոխության արդյունքում կդադարեցվի Ընկերության կողմից ոչ շահութաբեր ծառայության իրականացումը՝ նպաստելով վերջինիս ծանր ֆինանսական վիճակի բարելավմանը: Հիմնավորմամբ նշվում է նաև, որ Ընկերության պարտավորությունները շարունակում են չնվազել և այսօրվա դրությամբ կազմում են՝ 86,078.3 հազար ՀՀ դրամ, որոնք հետևանք են 2014թ. կառուցվածքային փոփոխությունների և վերջին տարիներին տեղի ունեցած մի շարք գործոնների։ Օրինակ, ըստ հիմնավորման՝ 2021թ.-ին ՀՀ առողջապահության նախարարության կողմից վերակենդանացման ծառայության և գինեկոլոգիական վիրահատությունների պետական պատվերը կասեցվել է՝ բերելով Ընկերության անմրցունակության և վիրաբուժական ծառայության կաթվածահարության։ Ընկերության կառուցման օրվանից ի վեր ստացիոնար հատվածում որևէ տեխնիկական վերազինում և ներդրում չի կատարվել՝ ստեղծելով շենքային անմխիթար պայմաններ։ Շեշտակի աճել է կադրերի հոսունությունը, որը լրացուցիչ ֆինանսական բեռ է՝ պայմանավորված վերջնահաշվարկների խոշոր գումարներով։ 2020թ.-ին վերակենդանացման բաժանմունքում ծավալվել է COVID–19 հիվանդներին հսկող բաժանմունք, սակայն 70 հիվանդների բուժումը փոխհատուցվել է որպես սովորական թերապևտիկ հիվանդներ և այլն:
Ուսւմնասիրելով ամբողջ ներկայացված տեղեկատվությւնը գտնում ենք, որ Նախագծով առաջարկվող փոփոխությունը չի կարող էապես նպաստել Ընկերության ֆինանսական վիճակի բարելավմանը, և անհրաժեշտ է իրականացնել խորքային ուսումնասիրություններ և վերլուծություններ Ընկերության գործունեության վերաբերյալ և այն մասին, թե 15 մահճակալային ֆոնդի կրճատումը ինչպիսի ֆինանսական ազդեցություն կունենա և ինչպես կնպաստի Ընկերության կողմից մատուցվող ծառայությունների բարելավմանը՝ կանխելով տնտեսապես վնասաբեր գործունեությունն ու բարձրացնելով մրցունակությունը:
Հետևաբար, հարցի կարգավորման նպատակով առաջարկում ենք նախաձեռնել համակարգային մոտեցում՝ ներկայացնելով Ընկերության առողջացման ծրագիր, կամ հետագա գործունեության հետ կապված առավել արդյունավետ առաջարկներ:

	Չի ընդունվել:
Հաշվի առնելով, որ Ընկերությունը վիրաբուժական բաժանմունքի գործունեության արդյունքում 2023 թվականին կրել է 11,297,886․0 ՀՀ դրամ վնաս, իսկ 2024 թվականի 9 ամիսների արդյունքում 6,670,517.0 ՀՀ դրամ վնաս, ինչպես նաև Ընկերության պարտքը (պարտավորությունները) կազմում է 86,078,300․0 ՀՀ դրամ, ՀՀ ֆինանսների նախարարության կողմից ներկայացված առաջարկությունը՝ առողջացման ծրագիր կամ արդյունավետ առաջարկներ ներկայացնելու մասին հիմնավոր չեն, քանի որ առողջացման ծրագրի առկայության դեպքում հնարավոր չէ այն իրագործել՝ Ընկերության ծանր ֆինանսական վիճակի և պայմանավորված այն հանգամանքով, որ Ընկերությունն ի թիվս այլ բժշկական կազմակերպությունների ներառված չէ ՀՀ կառավարության 2021 թվականի օգոստոսի 18–ի թիվ 1363-Ա «ՀՀ կառավարության ծրագրի մասին» և ՀՀ կառավարության 2021 թվականի նոյեմբերի 18–ի թիվ 1902-Լ «ՀՀ կառավարության 2021-2026 թվականների գործունեության միջոցառումների ծրագիրը հաստատելու մասին» որոշումներով սահմանված բժշկական կազմակերպությունների ցանկում։ Հաշվի առնելով վերոգրյալը՝ ՀՀ ֆինանսների նախարարության առաջարկը համարում ենք ոչ նպատակահարմար։

	ՀՀ առողջապահության նախարարություն
	23․10․2024թ․

	
	ԱԱ//27659-2024

	Նախագծի վերաբերյալ առաջարկություններ և դիտողություններ չկան։

	Ընդունվել է։


	ՀՀ արդարադատության նախարարություն
	12.11.2024թ.

	
	N/27.0.01/45946-2024


	Նախագծի 1-ին կետի 1-ին ենթակետով նախատեսվող փոփոխության վերաբերյալ հայտնում ենք, որ ինկորպորացման խնդիրներից խուսափելու նպատակով «Վիրաբուժական՝ մահճակալների ներկա թիվը՝ 15, զբաղվածությունը՝ 44%, մահճակալների առաջարկվող թիվը՝ 15» բառերի փոխարեն անհրաժեշտ է մեջբերել կոնկրետ
	Վիրաբուժական
	15
	44%
	15


տողը:
Միաժամանակ, Նախագծով նախատեսվող փոփոխությամբ պայմանավորված՝ անհրաժեշտ է վերանայել նաև Հայաuտանի Հանրապետության կառավարության 2006 թվականի նոյեմբերի 2-ի N 1911-Ն որոշման N 2 հավելվածի Հայաստանի Հանրապետության Արմավիրի մարզի առողջապահության համակարգի օպտիմալացման ծրագրի Արմավիրի մարզի օպտիմալացման պլանի «I. Արմավիրի տարածաշրջան» բաժնում ներկայացված Մեծամոր քաղաքի 1-ին կետի աղյուսակի վերջին՝ «Ընդամենը» տողը:
	Ընդունվել և լրամշակվել է:


 

